
RAQAMLI IQTISODIYOT 
SHAROITIDA AYOLLAR 
BIZNESINI SHAKLLANTIRISH 
YO‘LLARI

Ibodullayeva Malohat Sirojiddin qizi
Toshkent davlat Iqtisodiyot universiteti
Samarqand filiali tayanch doktoranti

Annotatsiya: Ushbu maqolada ayollar biznesiga hozirda berilayotgan e’tibor, raqamli texnika va texnalogiyalarning 
biznesga va ayollar hamda erkaklarning biznes yuritishda imkoniyatlarni teglashtirishga ta’siri o‘z aksini topgan.

Kalit so‘zlar: ayollar biznesi, baxtlilik darajasi, o‘rtacha foyda va daromad, YaIM.
Abstract: This article reflects the current focus on women’s business, the impact of digital techniques and technologies on 
business and the equalization of opportunities for women and men in business.

Key words: women’s business, level of happiness, average profit and income, GDP.
Аннотация: В данной статье отражено современное внимание к женскому бизнесу, влияние цифровых методик и 
технологий на бизнес и выравнивание возможностей женщин и мужчин в бизнесе.

Ключевые слова: женский бизнес, уровень счастья, средняя прибыль и доход, ВВП.

K I R I S H
G‘arb davlatlaridan boshqa davlatlar avvallari qishloq ayollarining raqobatbardoshligi, qobilyati, oilaviy 

ko‘mak, noiqtisodiy holatlariga e’tibor qaratgan edilar. 2000-yilning boshlarida “tadbirkor qishloq ayoli” tushun-
chasi G‘arb davlatlaridan kirib keldi va bunda ayolarga iqtisodiy tarafdan qaraladi. Ya’ni ayollarning daromadi, 
ayollarning bozordagi ulushi va ularning foydasi kabi jihatlar e’tiborga olina boshladi. Bu vaqtgacha qishloq 
ayoli moliyaviy mablag‘ va jamg‘armaga muhtoj, biznesni yuritish qobilyati yetishmagan va tadbirkorlik bilan 
bog‘liq malakasi yo‘q kishi sifatida qaralgan. Raqamli texnika va texnalogiyalarning paydo bo‘lishi ayollar va 
erkaklar imkoniyatlarini avvalgi yillarga nisbatan ancha qisqartirdi. 

M A V Z U G A  O I D  A D A B I Y O T L A R  T A H L I L I 
Ushbu maqolani yozishda Jahon banki rasmiy saytida bergan pragnozlar hamda Forbes.com, Usnews.

com, Alizila.com (Xitoyda online savdo, raqamlashtirish jarayoni bo‘yicha ma’lumotlar) va Asiapacific.unwomen.
org saytlarida Xitoy va AQSH iqtisodiyotida ayyollarning o‘rni haqida ma’lumotlardan foydalanib xulosa qilindi. 
Bundan tashqari Guidantfinancial.com saytida ayollar tomonidan boshqarilayotgan kichik bizneslar haqidagi 
ma’lumotlar va statista.comda OECD mamlakatlarida biznes yuritayotgan ayollar soni, ularning boshqaruv 
lavozimlarida ulushi, o‘rtacha foyda miqdori va ayollarning biznes boshlash uchun sabablar to‘g‘risida statistik 
ma’lumotlar o‘rganib chiqilib, sentiz qilingan.

T A D Q I Q O T  M E T O D O L O G I YA S I
Mazkur maqolada iqtisodiy tahlilning analiz va sentiz, induksiya va deduksiya, taqqoslama kabi an’anaviy 

usullardan foydalanildi hamda xorijiy tadqiqotchilarning biznes borasidagi amaliy ishlari tahlil qilingan va ular 
asosida xulosa shakllantirilgan.

T A H L I L  V A  N A T I J A L A R
Raqamli texnikalar asosan internet orqali ishlaydi, lekin ayollar erkaklarga nisbatan 21% kamroq inter-

netdan foydalanish imkoniyati borligi va dunyo bo‘yicha 1 mlrdan ortiq ayollarda moliyaviy mablag‘ga egalik 
qilish uchun sharoit yetishmasligi ma’lum bo‘ldi. 

Ayollar eng ko‘p egalik qilgan biznes yo‘nalishlari quyidagilar:

● savdo-sotiq (21%);

● sog‘lomlashtirish maskanlari, go‘zallik va fitness (15%);

● restoranlar (13%);

● ta’lim yo‘nalishida (9%);

● biznes sohasida (8%).

Jahon banki ayollar egaligidagi biznesning 56% foyda qolgan 44% zarar bilan chiqganligini hisobot berdi 
va buning asosiy sababi biznes yurishda malakaning yetishmasligi ekanligi ma’lum bo‘ldi. Jahon bankining 
xabar berishicha, ayollar erkaklardek teng huquqga ega bo‘lgandan so‘ng, aholi jon boshiga to‘g‘ri keladigan 
YaIM 20% ga oshganligi kuzatilgan.

Dunyo bo‘ylab biznes ayollarining 86% oliy ta’limni tugallagan xotin-qizlar hisoblanadi. Hozirda biznesdagi 
ayollarning oliy ta’limdagi ulushi 26% oshganligi ayollar o‘zlari biznes yuritish borasida oliy ta’limning qanchalik 
muhimligini anglayotganligini isbotidir. Ayollarning biznes boshlash sabablari:

● 27% moliyaviy jihatdan mustaqillikka erishish uchun;

● 18% o‘zlaridagi orzu-maqsadga yetish uchun;

● 12% mavjud imkoniyatlardab foydalanib qolish maqsadida;

● 8% nafaqaga chiqishga tayyor emaslik va boshqalar.

Biznesdagi ayollarning baxtlilik darajasi bo‘yicha so‘rovnoma o‘tkazilganda ularning 68% o‘z biznes faoli-
yatidan mamnun ekanligini bildirishgan.

1-rasm: Biznesdagi ayollarning baxtlilik darajasi

Ayollar va erkaklar imkomniyatini tenglashtirish bo‘yicha davlatlar turli ishlab olib bormoqda. Xususan, 
Xitoyda 8 yo‘nalish (ish joy, oylik maosh, kech turmush qurish, biznes, pensiya, erkin harakatlana olish va mol-
mulk) bo‘yicha 35 ta savollar ayyollarga berilib, tahlil qilindi. Savollarga javoblar 100 % lik baholash tizimida 
bo‘lib, Xitoy 78.1% ko‘rsatkichni ma’lum qildi va bu ko‘rsatkich sharqiy Osiyo davlatlari ko‘rsatgan foizga nis-
batan baland. Xususan, biznes yo‘nalishida berilgan savollarga javoblar hammasi ijobiydir:

1. Shartnomalar imzolashda ayyollarning huquqlari erkaklarniki bilan tengmi?

2. Ayollar korxonalarini davlat ro‘yhatidan o‘tkazishdagi huquqlari erkaklarniki bilan bir xilmi?

3. Ayollar bank hisob raqamini ochishda erkaklar bilan teng huquqqa egami? 

Xitoy rahbariyati kompaniya to‘g‘risida jiddiy qarorlar qabul qilishda ayollarning ulushini 40%ga yetkazish 
rejasini tuzgan. 2019 yilda mashhur kompaniyalar ishchilarining 43.2%ni ayollar tashkil qilgan bo‘lib, ulardan 
faqat 9.7% rahbar lavozimida faoliyat yuritgan. Masalan, Xitoyda “Taobao” online savdo bozori mavjud bo‘lib, bu 
savdoning yarmi (54%) ayollar boshqaruvidagi korxona xodimlari tomonidan yuritiladi. Milliy statistika byurosi 
hisobotiga ko‘ra, Xitoyda 2022-yilda 320 mln ayol ish bilan band bo‘lib, bu Xitoydagi ish bilan band aholining 
43.2% ni tashkil qiladi.

Xitoy aholisining 48.9% ayollar bo‘lib, ulardan 8 % uzoq muddatdan beri rahbar lavozimida ishlab kel-
moqda.

O‘rtacha oylik 2024-yilda 8 958 yuanni tashkil qilib, bu erkaklar oladigan o‘rtacha daromaddan 13 %ga 
kam. 2023-yilda ayollarning o‘rtacha daromadi 8 689 yuanni tashkil qilgan edi.

2023-yilda olib borilgan tadqiqotlarga ko‘ra bir xil kasb mahoratiga va lavozimga ega ayollar va erkaklar 
oylik maoshlarida 1% lik farq mavjud bo‘lib, dunyo bo‘ylab, kompaniyalarning 1/3 qismidagina ayollar rahbar 
lavozimida faoliyat yuritayotganligi ma’lum bo‘ldi. 195 mamlakatdan faqatgina 17 tasida ayollarga yuqori 
lavozimdagi ishlar biriktirilgan. 

Malakasi va lavozimi bir xil bo‘lgan jins vakillari o‘rtasidagi farqni qoplash uchun ketadigan vaqt turli mam-
lakatlarda har xil. Masalan, Yevropada 67 yil vaqt ketishi, sharqiy Osiyo va Tinch okeani yaqinidagi davlatlar 
uchun 167 yil vaqt ketishi pragnoz qilingan.

Bu holatni AQSHda tahlil qiladigan bo‘sak, 2019-yilda AQSHda tahminan 13 million biznes ayyollar 
tomonidan yurg‘izilgan va 2014-yildan 2019-yilga qadar ayollarning biznes boshqaruvidagi ulushi 43%ga 
oshgan1. 

2021-yilda 65 ta davlatda ayyollarning daromadi, malakasi va moliyaviy kapitali tahlil qilindi. Ushbu dav-
latlar orasida AQSH yetakchi bo‘lib, har 100 ta Amerikalik ayoldan 70 nafarining daromadi, moliyaviy kapitali va 
ilmiy darajasi, malakasi qolgan davlatlarga ko‘ra yuqoriroq ekanligi ma’lum bo‘ldi. Qatnashgan davlatlar orasida 
eng quyi ko‘rsatkich Misr va Bangladeshda kuzatildi.

2020–2021-yillarda har oy AQSH fuqarolarining 0.32% ya’ni har 100 000 AQSHliklardan 320 nafari yangi 
biznesni yo‘lga qo‘ygan bo‘lib, 0.58% yangi turdagi tadbirkorlik chet el fuqarolari tomonidan amalga oshirilgan-
ligi ma’lum bo‘ldi.

O‘rtacha foyda: 2022-yilda ayollar boshqaruvidagi biznes (27%), erkaklar tomonidan egalik qilinadigan 
biznes(22%) dan keladigan foydaga nisbatan foyda ulushi oshganligi kuzatildi. Kichik biznes va xususiy tadbir-
korlikdan keladigan yalpi foyda miqdori 2021-yilga nisbatan 23% ga ortganligi qayd etildi. 

O‘rtacha daromad: 2022–2021-yillar ko‘rsatkichlari taqqoslanganda yillik daromad hajmi 2 % (258 590 
AQSH dollardan 263 091ga) oshgani, boshqaruv xarajatlari esa 3% kamayganligini ma’lum qilindi. 

Biznes turlari: biznesning 29% (chakana savdoda 16.5%, turar joy va oziq-ovqatda 8.9%, tibbiyot va ijti-
moiy yordamda 7.2%, sanat va ko‘ngil ochar joylarda ishlayotganlar esa 6.1%) ayollar tomonidan boshqariladi. 
Ishlab chiqarish yo‘nalishida ayollar tomonidan boshqarilgan biznesning yillik daromadida 35%lik o‘sish kuza-
tilgan.

Shuningdek,online savdo, spa va go‘zallik salonlarida asosan ayollar faoliyat olib boradi. 2019-yilda 
AQSHda 19 mln ta biznes ayollar tomonidan boshqarilganligi qayd etilgan bo‘lib, bu korxonalar 10 mln nafar 
odamlarni ish bilan ta’minlaganligi va o‘z navbatida ishchilar 1.8 trillionlik daromad keltirganligi qayd etilgan. 

X U L O S A  V A  T A K L I F L A R
Davlatlar o‘zida mavjud biznesni to‘liq potensialda ishlashi uchun aholi qatlamlarida internetdan foydala-

nish imkoniyatlarini yaratib berishi, ish vaqtida xodimlardan oilasi haqida so‘rash ta’qiqlanishi (Xitoy iqtisodiy-
otida qo‘llanilgan)ni o‘zimizni amalyotda qo‘llash yuqori natejalarga olib kelish ehtimoli yuqori hisoblanadi. Bir 
xil lavozim va malakaga ega kadrlarning oylik maoshlaridagi farqni balanslashtirish xodimlarni yanada ko‘proq 
ishlashga undaydi. Biznes yuritishda malaka va amaliyoti yetarli bo‘lmagan ayollarni o‘zlari qiziqqan yo‘nalish-
larga biriktririshmamlakat iqtisodiyotda uzoq muddatli o‘sishga olib keladi.

Foydalanilgan saytlar:
1. Asiapacific.unwomen.org;
2. Worldbank.org
3. Usnews.com;
4. Alizila.com;
5. Satista.com;
6. Forbes.com.

1 American Exxpress’s State of Women-Owned Business

